                   Шәтке авыл җирлеге башлыгы Кадыйров Фәрит Габдуллаҗановичның 

                                                        отчет-доклады.                                           
Хәерле көн хөрмәтле Ильдус Фатихович,        авылдашлар,килгән кунаклар!.
     Менә тагын бер ел узып, еллык эшчәнлеккә нәтиҗә ясар вакыт җитте. Узып киткән ел мөһим вакыйгаларга бай ел булды һәм, тулаем алганда уңышлы гына үтте. Быелгысын исә тагын да яхшырак итеп үткәрү фәкать үзебезнең җирлектә яшәүчеләрнең тырышлыгыннан, идарә итүче органнарның халык мәнфәгатьләрен аңлап, тыңлап, бергә-бер эш итүдән тора. 
     Узган ел тарихка, Россия Президентын сайлау елы булып кереп калды. Авыл җирлеге халкы сайлауларда актив катнашты. Уңай күрсәткечләребезнең нигезе- соңгы елларда илебезнең шактый тотрыклы үсүе, ил, республика җитәкчелегенең  дөрес сәясәт алып баруының нәтиҗәсе, халыкның хакимияткә ышаныч дәрәҗәсе дип саныйм.
       Шәтке авыл җирлеге үзенең эшчәнлеген “Россия Федерациясендә җирле үзидарәне оештыруның гомуми принциплары турындагы» 131 нче номерлы Федераль Законга һәм Уставка нигезләнеп алып бара.

       Авыл җирлеге Советының төп бурычы булып халыкның тормыш-көнкүреш  шартларын яхшырту, халыкка хезмәт күрсәтүче учреждениеләрнең эшен контрольгә алу тора.      
       Ел дәверендә авыл җирлеге Советының 19 утырышы үткәрелде, 53 көн тәртибе каралып , тикшерелгән мәсьәләләр буенча тиешле норматив-хокукый актлар кабул ителде. Җирле үзидарә турындагы федераль һәм республика законнарына таянып, авыл җирлеге уставына үзгәрешләр һәм өстәмәләр кертелде. Шулай ук авылларны төзекләндерү, чистарту, яшелләндерү ,янгынга каршы көрәш, экстремистлык очракларын профилактикалау чаралары, коррупциягә каршы көрәш һәм башка мәсьәләләр каралды.

       Гражданнардан килгән хәбәрләр кешеләрнең кәефен күрсәтә торган сизгер индикатор, социаль-икътисадый вазгыять турында чыганак булып тора. Шәтке авыл җирлегендә гражданнарның мөрәҗәгатьләрен тикшергәндә конкрет кешенең проблемасы гына түгел, авыл үсешенә кагылышлылары да хәл ителә. 2018 нче елда шәхси кабул итүләргә 65 кеше килде. Төрле сораулар белән 211 кеше мөрәҗәгать итте. Һәр мөрәҗәгать иткән гражданның сорауларын, ихтыяҗларын вакытында тиешенчә хәл итәргә тырыштык.

        Белгәнебезчә безнең авыл җирлегенә дүрт авыл: Шәтке, Олы Мирәтәк, Югары Мирәтәк, Удельный Мирәтәк авыллары керә.  Аларда барлыгы 319 хуҗалык исәпләнә, шуларның 67 се дача йортлары һәм 20 се буш йортлар, ә калган 232 йортта 733 кеше яши. Шуларның 707 се татарлар, 24 е руслар,башка милләт вәкилләре 2 кеше.  

        Яшьләрнең 78 се мәктәптә , 41е Республиканың югары һәм махсус уку йортларында укыйлар.Мәктәпкәчә яшьтәге балалар саны 58, пенсионерлар 176 кеше. Авыл җирлеге буенча 380 эшче кеше исәпләнә.  Шуның эченнән: авыл хуҗалыгында эшләүчеләр- 150 кеше, бюджет оешмаларында- 44, районнан читтә эшләүчеләр- 88, шәхси һәм башка оешмаларда- 96 кеше, 2 кеше районыбызның мәшъгуллек үзәгендә учетта тора,   

      Демографик ситуацияггә килгәндә, җирлегебездә халык саны кызганычка каршы, кимү ягында. Моңа сәбәпче булып, туу кимү, үлем очраклары арту, шулай ук җирлектән күчеп китү тора.  Җирлектәге демографик күрсәткеч таблицада чагыла
	
	                            Халык саны
	

	
	          2017
	            2018
	              2019

	 Шәтке
	           685
	             682
	                666

	Олы Мирәтәк
	            35
	              40
	                41

	Югары Мирәтәк
	            24
	              26
	                26

	Удельный Мирәтәк
	             0
	               0
	                 0

	              Барлыгы
	           744
	            748
	               733


Авыл җирлеге биләмәсендә:

	
	           2016
	        2017
	     2018

	туу
	             3
	           5
	        5

	Үлү
	             15
	           11
	       12

	Язылышу
	             2
	           2
	         2

	Аерылышу
	             0
	           0
	        0


       Бүген, илдәге икътисадый вазгыять тотрыксызлана барган чакта, бюджет финанслары белән идарә итү бик җентекле якын килүне сорый, бюджетның керем өлеше тулысынча үтәлергә тиеш, казнаны тутыруның яңа мөмкинлекләрен табу зарур. Шул ук вакытта бюджет чыгымнарын да уйлап бүлергә һәм аларның нәтиҗәле, максатчан кулланылуын тәэмин итәргә кирәк.

       Шәтке авыл җирлегенең бюджеты керем ягыннан 1977200 сум, шунын эченнэн жирле салымнар буенча 999000 сум каралган. Жирле салымнар буенча утэлеш 1428170 сум, бу 143%. 
    Шуның эченнән:  261960  сум подоходный налог, үтәлеш 131 %, имущество налогы 72590  сум, үтәлеш 121%, җир налогы 596050  сум, үтәлеш 119%  , 570160 мең сум башка төр налоглар. Бюджетның күп өлеше:

   - хезмәт хакына                                                     -  777900 мең сум
   - урам утларына                                                    -  250000 мең сум
   - юлларны төзекләндерү, кар чистарту            -  115200 мең сум
   - ягулык майлау материаллары                       -    50000 мең сум      
      Авыл икътисадының яшәүгә сәләтлелегенең төп күрсәткечләреннән берсе- шәхси хуҗалыкларда мал-туарның саны. 2019 нчы елның 1 январь күрсәткечләре буенча хуҗалыкларда:
	
	   2016
	   2017
	      2018
	
	   01.01. 2019

	МЭТ
	     568
	     585
	      603
	  
	       616

	ш.эченнән сыерлар
	     174
	     174
	      175
	
	       175

	сарыклар
	     435   
	     522
	      543        

        
	       553

	дуңгызлар
	     0    
	       0
	      0    

        
	          0

	атлар
	      9    
	       12
	       15
  
	         18

	умарта
	      492
	      453
	      453
	       451


    Буген Татарстан авылларында эш активлыгын арттыру мәсьәләсенә җитди игътибар бирелә, урыннарда хуҗалык итүнең кече формаларын үстерүгә ел саен дәүләт тарафыннан шактый акча бүленә, икътисадый файдасыннан башка мондый ярдәмнең социаль асылы да ярылып ята: кешеләргә үз эшен оештыруга булышып, дәүләт авыл җирлегендә халыкны саклап калу өчен шартлар тудыра.

      Республика берничә ел рәттән терлек азыгы сатып алу өчен сыер асраучы хуҗалыкларга  субсидия бүлеп бирә, шуның белән савым сыерлары асрауга киткән чыгымнарның бер өлешен каплый. Узган ел да хуҗалыкларга, бер сыер асраучыларга (барлыгы 39 хуҗалык) 2 әр мең сум  исәбеннән барлыгы 78  мең сум, 2 шәр сыер асраучыларга (барлыгы 23 хуҗалык) 3 әр мең сум исәбеннән барлыгы 138 мең сум, 3 һәм аннан күбрәк сыер асраучыларга ( барлыгы 24 хуҗалык) 4 әр мең сум исәбеннән 360 мең сум, (барлыгы 576 мең сум) акча бүлеп бирде. Хуҗалыкларында кәҗә асраучылар да игътибарсыз калмады:  терлек азыгы сатып алу өчен бер кәҗә башына (барлыгы 27 кәҗә) 500сум исәбеннән барлыгы 13500 мең сум, вет.профилактик чаралар үткәргән өчен бер сыер башына 300 сумнан 12 хуҗалыкка (барлыгы 24 сыерга) 7200 сум, кош-кортларга 55 хуҗалыкка 173951 сум күләмендә субсидия бирелде.Шушы программалар нәтиҗәсендә генәдә 766 мең сум халыкка акча керде.
      Бу программалар әлбәттә бик кирәкле һәм күләмле.Ләкин авыл кешесенең төп акча кереме  сыер асрау сөт сату.Бүген сөткә алу бәяләренең кискен төшүе, хуҗалыкларны авыр хәлдә калдырды. Бүгенгесе көндә сөтнең1 литры 19 сумнан җыела, ә өченче ел гына да бәяләр 20-22 сум иде.Сөт сатудан аена 35-45 мең сум акча керткән хуҗалыклар быел 20-25 мең сум акча алалар.Бу әлбәттә файдага түгел.Монда хуҗалыклар үз ихтияҗларына гына сыер тота башласалар, авылда сыер санының кинәт бермә-бер кимүен көтәргә генә кала
     2018 нче елда Шәтке авыл җирлеге хуҗалыкларында җитештерелгән продукцияне цифрларда анализлап китик, ул таблицада күренә.
        Узган елда 518,9 т. сөт 8821,3  сум, бер хуҗалыкка 2237 кг. туры килә, 113,8 т. ит  31864 сум, бер хуҗалыкка 491 кг. туры килә, 47 т. бәрәңге  564000 сум, бер хуҗалыкка 203 кг. туры килә, 5482 кг. бал 20 млн. 24000 мең сум, йомырка 12000 данә 78000 мең сум. Йон һәм тире сатудан барлыгы 41800 сум акча кергән. Барлыгы авыл җирлеге буенча 61 млн. 531300 мең сум продукция сатылган. Бу һәр хуҗалыкка 265221 сумлык табыш дигән сүз.

      Терлекчелек темасын дэвам итеп, шулай ук авылда кош-корт асрауга да зур әхәмият бирелә. Хуҗалыкларда барлыгы2057 баш каз, 1662 баш үрдәк һәм 5600 баш бройлер чеби алынган.Бу бит көзгә 39110 кг. ит ягъни 10 млн. 559 мең сум акча дигән сүз.Моны әлбәттә кеше шартлар булмаса бу кадәр асрамый,моның өчен авылда момкинлекләр тудырылган. Ел саен авыл елгаларында биш урынга буалар буала һәм елгалар гел тулы су белән тора. Каз, урдәк асраучыларга бөтен уңайлыклар да тудырыла.

           Бу программалардан тыш авылда үзләренең көчләрен олы проектларда катнашып,үз эшләрен алга этәрүче хуҗалыкларда юк түгел.Шундыйларның берсе Гафуров Булат. Уз программасын яклап 8.900 мең сум күләмендә грант отты.Бүгенге көндә шушы акчага 50 баш савым сыерына, Олы Мирэтэк авылында торак төзү мәшәкатьләре белән йөри, әле бу бит шушы авылның 4 кешесенә эш урыны дигән сүз.
      Авыл җирлегендә үз эшләрен ачып, кече бизнесны үңышлы үстереп җибәргән эшмәкәрләр аз түгел. Мәсәлән, Гильманов Вильдан пластик тәрәзәләр ясау белән, Нигмәтҗанов Әсхәт, Касимов Илсур, Нургалиев Ракыйф, Кыямов Нияз, Музафаров Василлар  умартачылык белән шөгыльләнә.
    Биләмәдә бер шиномонтаж, бер тимер кыру, бер ягулык апаратлары ремонтлау, ике агач эшкәртү цехы, төсле калайдан тәрәзә йөзлекләре ясау цехлары эшләп килә. Шулай ук 10 егетебез үзләренең зур йөк автомашиналары белән Шәтке халкына гына түгел, читтә дә халыкка хезмәт күрсәтә. Эшмәкәрләр  тарафыннан барлыгы халыкка 2 млн. 800 мең сумлык хезмәт күрсәтелгән.
    Тормыш никадәр генә авыр диеп сөйләшсәк тә авыл җирендә яшәүче хуҗалыклар төзелеш эшен алып баралар, яңа машиналар да сатып алалар. Хәзерге вакытта шәхси хуҗалыкларда 47 трактор, 6 ашлык суктыру комбайны, 10 КамАЗ, 7 бәрәңге утырту машинасы, 8 чәчкеч, 24 печән чапкыч, 12 печән җыйгыч һәм 11 бәрәңге казу техникасы булу хуҗалыкларга мул итеп терлек азыгы үстерү һәм хәзерләү өчен тулы шартлар тудыра.
         Бугенге көндә авылда яшим,хезмәт итәм дигән дигән кешегә бөтен мөмкинлекләр дә бар.Соңгы 5-6 елда авылыбызда узган русча әйткәндә “ строительный бум” юллар төзекләндерү,бөтен социаль объектлар яңартылуы, авыл кешесенә яшәү шартларын шәһәрнекенә караганда да күпкә яхшыртты.Бу елларда авылыбызга 478 млн. сумлык инвестиция кертелгән.Бу әлбәттә безнең районыбыз башлыгы Зарипов Илдус Фатиховичның тырышлыгы нәтиҗәсе, без аңа бөтен авылыбыз белән чиксез рәхмәтле.
        Халыкта активлык уятуның тагын бер мөһим факторы-үзара салым программасын гамәлгә кертү. Үзара салым авыл халкын күптән борчыган проблемаларны хәл итәргә момкинлек бирә.Бер яктан караганда, программа иҗтимагый характерда һәм халык иницитивасын уятуга булыша.Икенче яктан, ул дәүләт программасы да- республика бюджеты гражданнар җыйган акчага 1гә 4 нисбәтеннән субсидия бирә.
        2017 нче елның 19 ноябрендә булып узган референдум карары нигезендә бер сайлаучыга 500 сум күләменнән салым җыю каралган иде. 602 кешедән 301 мең сум акча җыелырга тиеш булса бу 298 мең җыелды, ягъни 99%. Хокумәттән килгән 1х4 субсидия нәтиҗәсендә барлыгы 1.505 мең сум акча җыелды.Бу акчаларның тотылышын анализлап китәм.

1. Авыллардагы юлларны төзекләндерүгә 696500  сум акча тотылды, 

конкурс нәтиҗәләребуенча бу эшне эшмәкәр Хузин Рафис оешмасы отты һәм каралган эшләрне сыйфатлы итеп вакытында башкарып чыкты.

2. Юл кырыйларының чүп үләннәрен чабып торуга 51300  сум каралган 

иде бу эшләр дә вакытында башкарылып тиешле тәртиптә саклап торылды.

3. 72200  сум акча кар чистартырга каралган, бу эшләр хәзер башкарыла.
4. Югары Мирәтәк авылының Бөек Ватан сугышында һәлак булганнарга куелган һәйкәлне төзекләндерүгә 15000 каралган иде, бу эш тэ тулысынча сыйфат белән башкарылды.

       Соңгы өч елда салым акчаларын урам утларына экономияле светодиод лампалар куюга һәм учет приборларын тоташтырып бетерергә зур әһәмият бирелде. Быелгысы елны да бу акчага 150 меңлек эш башкарылды.Моның нәтиҗәсе булып җирлектә 36 ДРЛ лампасы янган булса бүгенгесе көндә 106 экономияле лампочка яктырта.Нәтиҗәсендә әйтми китә алмыйм.Узган елгы бюджетта 450 мең сум акча урам утларына түләүгә тотылса 2017 нче елда нибары 125 мең сум акча тотылган ягъни өч мәртәбә күбрәк яктыртып дүрт мәртәбә экономия ясалган дигән сүз.
     Пожар куркынычсызлыгына 200 мең сум акча каралган иде.Бу акчаның күп өлеше 110 меңе, бик иске  пожар машинабыз, аңа запас частьлар алынды һәм ремонт үткәрелде.Машина бүген сафта, төзек, нинди вакыт булуга кармастан чыгып китәргә эзер. 90 мең сум акча шулай ук ягулык материалларына һәм хезмәт хакына тотылды.

      Авылыбызны су белән тәэмин итеп торучы чишмәбез дә бер дә матур түгел иде.Чишмәне төзекләндерүгә 320 мең сум акча каралды.Бу эшкә дә без төптән карап ныклап төзекләндерергә булдык,сыйфатлы эшнең нәтиҗәсе дә бүген күңелләрне соендерә.Чишмәбез тулы бер ял комплексы булып авыл халкының һәм кунакларның яратып йори торган урынына әйләнде.
     Узара салым акчаларына эшләнгән эшләр күплеге белән сөендерсә,барлыгы 5 елда 9 млн.650мең сумлык эш башкарылган.Үзебезнең бюджет яисә өстәмә доход һәм электр энергиясен экономияләү хисабына эшләнгән эшләребез дә бихисап.Ленин урамында (Васил абыйлар каршы дибез)дамба аркылы су уздыру торбасы җимерелеп беткән иде,бу торбаны да яңартуга ирештек.

     Тагын үземнең олы рәхмәтемне Теләче юл идарәсе хезмәткәрләренең,шәхсән аларның хуҗалары Илнур Зиннур улына җиткерәсем килә. Һәрвакыт юлларны вакытында чистартып,ремонтлап торалар.Шулай ук авылыбызның объездноендагы күперебез җимерелеп бара иде,сыерлар егылып төшкән очраклар булды.Моның буенча районыбызның юллар буенча кураторы Илхам Мухаметовичка мөрәҗәгать итәргә туры килде. Алланың рәхмәте яусын бер сүз белән килеп карады да  менә дигән итеп ремонтлатып куйды.
      2018 нче елның халыкны сөендергән зур эше булып тагын Г.Галиев, Мәктәп, Субаш һәм Набережная урамнарындагы электр линияләре яңартылу бу урамнардагы бик күп еллар электр энергиясе  җитмәү проблемасын тулысынча хәл итте. Бүген 254 хуҗалыклы Шәткене 4 КТП бер СТП электр энергиясе белән тәэмин итеп тора.Бу хезмәт өчен Рөстәм Шигаеповичка  олы рәхмәтемне җиткерәсем килә.
        Ел әйләнәсендә кышы, җәе, язы-көзе бар, әйткәнемчә барлык эшкә дә, көндәлек авыл тормышын алып бару өчен, техникага акча җитми. Бу өлкәдә,  җирлектә эшләп килүче “АгроЛак” ширкате зур ярдәмгә килә. Авыл юлларын вакытында кардан чистартып тору, бульдозер, күтәрү техникасы  һәм бигрәк тә зур финанс сорый торган  сабантуй бәйрәмнәрен уздырганда бер сүзсез ярдәм итеп торалар. Фарид Фаруковичның монда булуыннан файдаланып аңа зур рәхмәтемне җиткерәсем килә .

        Авылыбызның рухи байлыгын баету буенча авылда мәчет эшли.Анда көндә азан тавышы яңгырап тора. Җомга намазларына йөрүче олылар саны 15-20 булса, аларның сафларын яшьләр тулыландыра. Бүгенге көндә җомга намазына 20-25 кешенең йөрүенә имамыбыз Фәрит хәзрәтнең тырышлыгы белән ирешәбез. Ул һәр кешегә аңлату эшләре алып бара, дини тәрбиянең гаиләдә башланганлыгын төшендерергә тырыша. Җомга намазларын һәрдаим аңлаешлы, тәрбияви, тормыш белән бәйләнешле дәлилләр китереп сөйли. Шуңа күрә җомга көнне вәгазь тыңлаучылар саны арта бара, ә җәй көнендә укучы балалар да җомга намазларына бик теләп йөри. 
        Мәчеттә дини гыйлем алу белән беррәттән, дини бәйрәмнәр, ифтар мәҗлесләре уздыру гадәткә кереп бара.Дин һәм мәчет темасын сөйләшкәндә авылыбызның иң изге урыннары булган зират турында әйтмичә ярамый әлбәттә.Зиратка күмү тәртипләрен узган елгы отчет җыелышында әйтеп киткән идем.  Бу кагыйдәләр һаман да шулай  һәм аны үтәү һәркайсыбызның бурычы.Зиратыбызга килгәндә монда сүз дә юк бик күп эшләр башкарылды,чистарды,тәртипләнде.Әйтер идем башка авылларга үрнәк итеп куярга була,ләкин изге җиребездә бер вакыттада эш бетми,даими тәртипләп торганда бу халәтне саклап була.шуңа да өмәләр оештырганда актив катнашып үзебезнең өлешне кертүебезне сорар идем.
     Бөек Җиңүнең – 73 еллыгы җирлегездә зур оешканлык белән үтте.                 
     План нигезендә мәдәният, медицина хезмәткәрләребез ветераннарның, тыл хезмәтчәннәренең өйләренә барып көнкүреш шартлары белән танышып, сәламәтлекләрен тикшерделәр. Мәктәп укучылары сугыш һәм тыл ветераннары белән очраштылар, аларга даими шефлык итеп торалар.
       Аеруча сөендергәне җиңү бәйрәменә без 2017 елда үзара салым акчасына  эшли башлап, быел төзеп бетереп тантаналы рәвештә ,дәхшәтле яу кырларында һәлак булган һәм яу кырыннан исән кайткан авылдашларыбызны мәңгеләштереп һәйкәлебезне ача алдык.Бу проект үзе 450 мең сумга төште һәм һәрберебез дә горурланып монда минем өлешем керде дип соенеп йори ала.
         Шулай ук узган елның 21 декабрь көнне “Икенче дәрәҗә дан” ордены белән бүләкләнгән,сугыш кырында ятып калган Кадыров Бадри Закировичның һәм “Кызыл байрак” ордены белән бүләкләнгән Галлямов Мавлинең бүләкләнү таныклыкларын Бөек Ватан сугышы мемориаль музее җитәкчесе Черепанов Кадыров Бадри бабайның энесе Закиров Исмәгыйл абыйга тантаналы рәвештә тапшырды.
          Хөрмәтле иптәшләр! 

          Хәзер социаль сәясәтнең юнәлешләренә тукталып китәсем килә. 

          Җирлегебездә бер урта мәктәп, бер башлангыч мәктәп, бер балалар бакчасы, бер мәдәният йорты, китапханә, элемтә бүлеге, бер фельдшер-акушерлык пункты эшләп килә. 
           Социаль учреждениеләрнең эшчәнлеген һәр тармак җитәкчеләре үзләре тирәнтен анализлап китәр.   
            Минем физик культура һәм спортка кагылып үтәсем килә.                            Физик культура һәм спорт, белем бирү белән тыгыз бәйләнгән.Сәламәт яшәү рәвешен формалаштыру-демографик ситуацияне яхшыртуның, яшь буынны сәламәтләндерү, яшьләр арасында социаль-негатив күренешләрне профилактикалауның иң нәтиҗәле чарасы. Әлеге кагыйдәгә нигезләнеп авылыбызда инде күп еллар физик культура һәм спорт  белән шөгыльләнү матур традициягә әйләнде, аңа күбрәк яшьләр һәм балалар тартыла. Авыл җирлеге территориясендә спорт-сәламәтләндерү комплексы эшләп килә.
            Балаларны физик яктан тәрбияләү максатыннан мәктәптә футбол, волейбол, баскетбол, теннис, чаңгы спорты, шашка – шахмат түгәрәкләре эшли. 
          Спортта ирешкән уңышлар да аз түгел. Габделхаев Рәшит җитәкләгән волейбол командалары районда гына түгел, республикада да призлы урыннарны яулап киләләр. Шулай ук  тренер Шамсутдинов Райнурның көрәшче егетләре призлы урыннарны алып кайталар.аеруча Маулин Эмиль ,Абзалилов Иршат, Хафизов Айназ,Габдрахманов Азатларның уңышлары күңелләрне сөендерә. Бу егетләргә алга таба да шөгелләрен дәвам итеп югары урыннарны саклап калуларын телим.
          Авылыбызның данын республика күләмендә таныткан хоккей (Гром командасы) узган ел февраль аенда үзенең 50 еллык юбилеен зурлап билгеләп үтте.Тантанага олы кунакларыбыз белән бергә беренче еллардан хоккей данын күтәргән ветеран авылдашларыбызның да күп катнашуы бәйрәмгә тагын да нур өстәде. Килгән кунакларыбыз буген дә Шәткедә хоккейның югары дәрәҗәдә булуын күреп киттеләр.
         Шәтке авыл җирлеге экология куркынычсызлыгы, авыл җирлеге территориясенең санитар- эпидемиологик иминлегенә җитди игътибар бирә. Бу юнәлештә авыл җирлегендә чисталык айлыгы үткәрү буенча махсус чаралар планы төзелде һәм аларга нигезләнеп, авыл эчендәге юллар төзекләндерелде, һәйкәл, обелисклар яңартылды, зират көннәре үткәрелде, халыкны чиста су белән тәэмин итүдә күләмле эшләр башкарылды. Сабантуй урыннары чистартылды, су буендагы корыган агачлар киселде, полосалар, агач посадкалары, җирлектәге социаль объектларның чисталыклары тәэмин ителде.

       Авыл җирлеге тарафыннан ел саен “Иң чиста йорт” һәм “Иң чиста урам” конкурслары үткәрелә . Бу хуҗалыклар авылыбызда узучы сабантуенда истәлекле бүләкләр белән бүләкләнә.                                                                                                                                                                                         
     Гражданнарыбызның куркынычсызлыгыгын тәэмин итү авыл җирлегенең һәм хокук саклау органнары эшчәнлегенең мөһим юнәлешләренең берсе санала.
     Хокук бозуларны профилактикалауда  хәлиткеч звено булып полиция участок уполномоченныйлары, мәктәп коллективы, ирекле халык дружиналары тора.2018 нче елда авыл җирлеге буенча 2 закон бозу очрагы теркәлгән.Димәк бу өлкәдә эшне тагын да ныгытырга кирәк дигән сүз.
      Халык һәм халык хуҗалыгы объектларының янгын куркынычсызлыгын тәэмин итү зур әһәмияткә ия. Бу өлкәдә авыл җирлеге активлары тарафыннан халык арасында янгын куркынычсызлыгы кагыйдәләрен аңлату буенча зур эш алып барыла.Бүгенге көндә бер пожар сүндерергә көйләнгән машина мәктәпнең җылытылган гаражында тора.  Мустафин Тахир , Мухаметзянов Радиклар үз вазифаларына бик җаваплы карый. Машина һәрвакыт төзек хәлдә һәм заправить ителеп куела. Ләкин монда шуны да ассызыклап үтәсем килә.Пожар машинасына бүгенге көндә 30 ел 1әм ул бик часто ватыла.Республика программасы буенча машинаны яңартып булса без Сезгә Илдус Фатихович бик зур рәхмәтле булыр идек.Авылыбыз да районнан ерак урнашкан бит.
        Яна башлаган объектны иптәшләр берничек тә алып калып булмый. Хәзер йорт сала башласаң да 3-4 млн. акча кирәк. Аң булыйк авылдашлар, иң беренче  тәртип үзебездән башлана. Узган 2018 нче елда бездә ике пожар очрагы теркәлде. Аеруча зыян күргәне Габдуллин Сайфулла хуҗалыгы булды.Бүген бу хаҗалык тулысы белән яңадан абзар-сарайларын салып чыкты. Монда булышкан районыбыз җитәкчеләренә,спонсорларга һәм авылыбыз халкына олы рәхмәтемне җиткерәсем килә.
- 1920 елда Татарстан Автономияле Совет Социалистик Республикасын төзү зур әһәмиятле тарихи вакыйга булды. 2018 нче елның апрель аенда Россия Федерациясе Президентының «Татарстан Республикасы оешуга 100 ел тулуны бәйрәм итү» турында Указы чыгарылды. Истәлекле бу датага әзерлекнең төп этабы 2019 елга туры киләчәк. Хөкүмәт органнарына һәм иҗтимагый оешмаларга үз эшчәнлегендә Татарстан үсеше чагылган материалларны актив файдалану кирәк. Бу, бигрәк тә, яшьләр белән эшләүгә кагыла. Республика уңышларына өлеш керткән һәр исемне, һәр вакыйганы истә тоту бик мөһим. Шул нисбэттэн безнең җирлектә бу тарихи вакыйгага эзерлэнү башланды. Узган ел без көзлектә,комиссия белән, Шәтке авылында туган, 1952-1959 елларда Татарстан Югары Советы Президиумы председателе булып эшләгән авылдашыбыз Низамов Сәлах Низам улының каберлеген таптык. Авылыбыз китапханәсендә Сәлах Низам улының тормыш юлын яктырткан стенд төзелде. Шулай ук бүгенге көндә, якташыбыз Олы Мирәтәк авылында туган, ТАССР прокуроры булып эшләгән Филиппов Василий Никитович (1900 елгы) турында мәгүлумат туплау белән шөгыльләнәбез.
        2019 елның 8 сентябрендә алтынчы чакырылыш Татарстан Республикасы Дәүләт Советы депутатларын сайлаулар булачак, һәм Шәтке авыл җирлеге халкы биредә дә сәяси дөрес сайлау ясаячагына шигем юк. Шулай ук быелгысы ел- Татарстанда эшче һөнәрләр елы итеп игълан ителде. Безнең максат хезмәт кешесенең абруен күтәрү.
       Хөрмәтле авылдашлар 2019 нчы елга бурычлар куйганда без, авылыбызның төзеклеген,матурлыгын,чисталыгын,иминлеген тәэмин итүне игътибар үзәгендә тотачакбыз.Эшлисе эшләребез дә бик күп, болар рәсмиләштереп бетермәгән зданиеләрне җирләрне рәсмиләштереп бетерү.Бюджет һәм үзара салым акчаларын рациональ  файдаланып авылыбызны төзекләндерү эшләрен дәвам итү бурычы тора.
        Быелгысы елны да үзара салым акчасын җыю дәвам итә.Әйтәсем килә күпчелек халык хәзер бу эшнең кирәклеген,эшләгән эшләрнең нәтиҗәсен күреп, киләчәктә дә авылыбыз тагын да матурайсын,төзекләнсен дип теләп тапшыра дип әйтер идем.Быелгысы елга да бу өлкәдә планнарыбыз зурдан.Болар: авылыбыз юлларын таш белән төзәтүне дәвам итәргә, урамнарны яктырту программасын туктатмыйча алып барырга, пожар куркынычсызлыгын дәвам итеп, гидрантлар куюны оештырырга,су трассаларын ремонтлауга,насослар алуга тотарга, Мирәтәк авылы зиратын төзекләндерүгә һәм тагын да зур проект белән авылыбызның көнчыгышындагы ( ягъни мәктәп җире дип йөртәбез) чишмәне быелгысы шикелле тагын да зурлап төзекләндереп тулы бер ял комплексы эшләргә планлаштырабыз.
        Хөрмәтле иптәшләр! Мин 2018 нче елга гомуми нәтиҗә ясарга тырыштым, җирлегебезнең халәтен, аның перспективаларын яктырттым. Сез докладтан, экраннарда чагылган саннардан, мәгълүматлардан чыгып  узган елгы эшчәнлекне үзегез күзалларсыз дип уйлыйм.
        Быелгысы ел да уңышлы булсын, карлар да мул явып тора,җәйләре дә мул игеннәр белән сөоендерсен, илләр тыныч булсын, барыгызга да исәнлек- саулык телим. 
                   Игътибарыгыз өчен зур рәхмәт.

